
Ed. 220. Frumvarp til laga [119. mál]
um breyting á jarðræktarlögum, nr. 22 24. apríl 1965.

Flm.: Ásgeir Bjarnason, Páll Þorsteinsson.

1. gr.
A eftir VII. lið 10. gr. laganna komi nýr liður:
Vatnsveitur til heimilis- og búsþarfa % af samþykktum kostnaði.

2. gr.
Lög þessi öðlast þegar gildi.

Greinargerð.
Þegar frv. til jarðræktarlaga var lagt fyrir Alþingi 1964-1965, hafði það hlotið

mikinn undirbúning. Leitað var álits sérfróðra manna á því sviði. Stjórn Búnaðar-
félags Íslands, búnaðarþing og landnámsstjóri sögðu álit sitt á málinu. Í greinar-
gerð fyrir frv. sagði: "Búnaðarfélag Islands og Landnám ríkisins lögðu til í frum-
varpsuppkasti sinu, að í 10. gr. yrði tekinn upp nýr liður, nr. VIII, styrkur til
vatnsveitna til beimilis- og búsþarfa. Styrkurinn skyldi nema % kostnaðar við
vatnsupptöku (þar með talin borun fyrir vatni), vatnsgeyma og vatnsleiðslu frá
vatnsupptökum að vegg íbúðarhúss."

Frv. þetta er samhljóða tillögu þeirri, sem var í frv. til jarðræktarlaga 1964,
en felld var úr frv. í landbúnaðarráðuneytinu.

Það er kunnara en frá þurfi að segja, að nægilegt og gott neyzluvatn er forsenda
þess, að hægt sé að lifa því sem kallað er "mannsæmandi lífi". Þörfin fyrir vatn
er miklu meiri nú en áður. Bætt húsakynni með nýjustu tækjum og tækni við
heimilisstörfin þarfnast miklu meira vatns en áður þekktist. Peningshúsin: fjósin,
mjólkurhúsin með kæliklefum og fjárhúsin - þarfnast miklu meira vatns en áður
átti sér stað, á meðan sauðfé var beitt meira en nú er gert, mjólkurframleiðsla
aðeins til heimilisnota og sérstök mjólkurhús engin. Gömul vatnsból hafa sums
staðar í seinni tíð þornað, ýmist vegna þurrkunar lands eða minni jarðvegsraka
sökum minni snjóa á vetrum en áður var. Þá þykja sum gömlu vatnsbólin ekki
hafa nógu heilnæmt vatn til að fullnægja nútíma hreinlæti.

Veturinn 1965-66 var óvenjukaldur, frosthörkur miklar, svo að vatnsból þornuðu
eða vatn gaddfraus í leiðslum. Þetta leiddi til þess, að fjöldi bænda varð að leggja
í mikinn kostnað til að finna örugg vatnsból og leggja dýrar vatnsleiðslur, jafnvel
marga kílómetra.

Þegar þessu máli er hreyft, er rétt að minna á það, að til eru lög frá árinu 1947,
sem veita sveitarfélögum fjárhagslega aðstoð úr ríkissjóði til vatnsveitna. Í sárafáum
tilfellum nær sú aðstoð til sveitabæja. Þá viljum við minna á, að einstaka bændur
hafa fengið styrk til vatnsveitna samkv. 17. gr. fjárlaga. Gott er til þess að vita, að
Alþingi hefur séð nauðsyn þess að létta undir með bændum í þessum efnum. Bezt
fer á því að hafa ákvæði þar að lútandi Í jarðræktarlögum. Á þann hátt munu
fyrirgreiðslur verða almennarÍ eftir ástæðum, en að því ber að stefna, eins og gert
er með frv. þessu.
t jarðræktarlögunum eru ýmis ákvæði, sem ástæða væri til að breyta. Flm.

hafa þó ekki talið rétt að taka mörg ákvæði Í frv. þetta, heldur er þar einungis
fjallað um framlag til vatnsveitna Í trausti þess, að það þýðingarmikla atriði nái
þá fremur fram að ganga.


